
«Հայաստանի Հանրապետության 2023 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2022 թվականի դեկտեմբերի 29-ի N 2111- Ն որոշման մեջ փոփոխություններ և լրացումներ կատարելու» կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների
	ՀՀ ֆինանսների նախարարություն
	07-03-2023թ.

	Ուսումնասիրելով Ձեր կողմից 24.02.2023թ. N ՆՄ//4387-2023 գրությամբ ներկայացված  «Հայաստանի Հանրապետության 2023 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ՝ Նախագիծ)՝ հայտնում ենք հետևյալը.
ՀՀ կառավարության 21.07.2022թ. N 1179-Լ որոշմամբ հաստատված ծրագրերն իրականացնելու նպատակով Նախագծով առաջարկվում է վերաբաշխման միջոցով 2023թ. պետական բյուջեով հաստատված 1088 Ծրագրի «12001 Աշխատաշուկայում անմրցունակ անձանց փոքր ձեռնարկատիրական գործունեության աջակցության տրամադրում» միջոցառմանը հատկացված գումարից (182,250.0 հազ. դրամ) 76,924.5 հազ. դրամը ուղղել «12018 Ադրբեջանի կողմից 2016 և 2020 թվականներին սանձազերծված ռազմական գործողություններին մասնակցած գործազուրկ անձանց մասնագիտական ուսուցման կազմակերպում և զբաղվածության ապահովում» միջոցառմանը՝ վերջինիս մասով 2022թ. կնքված և 2023թ. շարունակվող ֆինանսական պարտավորությունների մարումն ապահովելու համար:
Այս կապակցությամբ հայտնում ենք, որ ՀՀ ֆինանսների նախարարությունը առարկություններ չունի, սակայն, հաշվի առնելով 1088 Ծրագրի «12001 Աշխատաշուկայում անմրցունակ անձանց փոքր ձեռնարկատիրական գործունեության աջակցության տրամադրում» միջոցառման նախորդ տարիների ընթացքում կատարողականի ցածր արդյունքները և այն հանգամանքը, որ Ձեր կողմից արդեն իսկ 2023թ.-ի փետրվար ամսին նախատեսվում է կատարել նշված միջոցառման գծով 76,924.5 հազ. դրամի չափով պակասեցումներ՝ առաջարկում ենք առաջիկայում, 2024-2026թթ բյուջեի հայտերը ներկայացնելիս, հաշվի առնել նշված միջոցառման արդյունավետության ցածր մակարդակը և նվազ առաջնահերթություն լինելու հանգամանքը: 	

